ԱՄՓՈՓԱԹԵՐԹ
«ՀԱՅԿԱԿԱՆ ԱՏՈՄԱՅԻՆ ԷԼԵԿՏՐԱԿԱՅԱՆԻ 2-ՐԴ ԷՆԵՐԳԱԲԼՈԿԻ ՇԱՀԱԳՈՐԾՄԱՆ ԺԱՄԿԵՏԻ ԵՐԿԱՐԱՑՈՒՄ» 
(ՇԺԵ-2) ԾՐԱԳՐԻ ՇՐՋԱՆԱԿՆԵՐՈՒՄ «ՌՈՒՍԱՏՈՄ ՍԵՐՎԻՍ» ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՀԵՏ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ արդարադատության նախարարություն 
	06.12.2023

	
	№ //51706-2023

	ԿԱՐԾԻՔ
«ՀԱՅԿԱԿԱՆ ԱՏՈՄԱՅԻՆ ԷԼԵԿՏՐԱԿԱՅԱՆԻ 2-ՐԴ ԷՆԵՐԳԱԲԼՈԿԻ ՇԱՀԱԳՈՐԾՄԱՆ ԺԱՄԿԵՏԻ ԵՐԿԱՐԱՑՈՒՄ» (ՇԺԵ-2) ԾՐԱԳՐԻ ՇՐՋԱՆԱԿՆԵՐՈՒՄ «ՌՈՒՍԱՏՈՄ ՍԵՐՎԻՍ» ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՀԵՏ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

[bookmark: _GoBack]	«Հայկական ատոմային էլեկտրակայանի 2-րդ էներգաբլոկի շահագործման ժամկետի երկարացում» (ՇԺԵ-2) ծրագրի շրջանակներում «Ռուսատոմ Սերվիս» բաժնետիրական ընկերության հետ պայմանագիր կնքելու մասին Հայաստանի Հանրապետության կառավարության որոշման նախագծի (այսուհետ՝ նախագիծ)  վերաբերյալ հայտնում ենք հետևյալը՝
Նախագծի 1-ին կետով նախատեսվում է թույլատրել «Հայկական ատոմային էլեկտրակայան» փակ բաժնետիրական ընկերությանը Հայաստանի Հանրապետության կառավարության 2023 թվականի սեպտեմբերի 14-ի N 1597-Ա որոշման N 2 հավելվածով սահմանված Ծրագրով նախատեսված միջոցառումների կազմակերպման և կատարման պլանով նախատեսված աշխատանքների իրականացման նպատակով կնքել պայմանագիր (այսուհետ՝ Պայմանագիր) «Ռուսատոմ Սերվիս» բաժնետիրական ընկերության հետ:
Նախագիծը ներկայացվել է անհատական իրավական տեսքով, ինչի կապակցությամբ հայտնում ենք հետևյալը.
«Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտն է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Այսպիսով ներկայացված իրավական ակտը կարող է ընդունվել միայն նորմատիվ իրավական ակտի հիման վրա և դրան համապատասխան, մինչդեռ նախագծի նախաբանում հղում է կատարված Հայաստանի Հանրապետության կառավարության 2023 թվականի մարտի 23-ի N 393-Ա և Հայաստանի Հանրապետության կառավարության 2023 թվականի սեպտեմբերի 14-ի N 1597-Ա որոշումներին, որոնք չեն կարող անհատական իրավական ակտի ընդունման հիմք հանդիսանալ և Խաղաղ նպատակներով ատոմային էներգիայի անվտանգ օգտագործման մասին» օրենքի 7-րդ հոդվածի 1-ին մասի բ կետին, որում սահմանվում է, որ Ատոմային էներգիայի օգտագործման բնագավառում Կառավարությունը կազմակերպում է պետական նպատակային ծրագրերի մշակումը, հաստատումը, միջոցառումներ է մշակում դրանց կատարման ապահովման ուղղությամբ: Այս առումով հայտնում ենք, որ նախագծի նախաբանում նշված իրավական ակտերը չեն կարող հիմք հանդիսանալ «Հայկական ատոմային էլեկտրակայանի 2-րդ էներգաբլոկի շահագործման ժամկետի երկարացում» (ՇԺԵ-2) ծրագրի շրջանակներում «Ռուսատոմ Սերվիս» բաժնետիրական ընկերության հետ պայմանագիր կնքելու մասին Հայասատնի Հանրապետության կառավարության որոշման ընդունման համար:
Միաժամանակ, Նախագծին կից ներկայացված հիմնավորման համաձայն՝ համապատասխան միջոցառումները պետք է իրականացվեն 2023-2026 թվականները ընկած ժամանակահատվածում: Ընդ որում, նորմատիվային պահանջների համաձայն՝ ռեակտորային տեղակայանքի համակարգերում և սարքավորումներում բոլոր աշխատանքները պետք է համաձայնեցվեն Հայկական ատոմային էլեկտրակայանի գլխավոր նախագծողի (АО «АЭП»), ռեակտորային տեղակայանքի գլխավոր կոնստրուկտորի (АО ОКБ «ГИДРОПРЕСС»), շահագործման գիտական ղեկավարի (НИЦ «Курчатовский институт») հետ: Բոլոր այդ կազմակերպությունների, ինչպես նաև ռեակտորային սարքավորումներ արտադրողների (АО «Ижорские заводы», ЦКБМ, ЦКТИ, ЗиО «Подольск»), շահագործման նորմատիվային աջակցության կառույցի (ВНИИАЭС), գլխադասային նյութագիտական կազմակերպությունների (ЦНИИТМАШ, НИКИМТ) հետ, որոնք մտնում են «Ռոսատոմ» Պետական Կորպորացիայի կառուցվածքի մեջ կամ գտնվում են վերջինիս ազդեցության տիրույթում, պայմանագրերը կարող են կնքվել միայն «Ռուսատոմ Սերվիս» ԲԸ-ի միջոցով: 
Այսպիսով՝ նախագծի և կից ներկայացված հիմնավորման բովանդակությունից ենթադրվում է, որ ըստ էության նախագծով նախատեսվում է թույլատրել «Հայկական ատոմային էլեկտրակայան» փակ բաժնետիրական ընկերությանը կատարել մեկ անձից գնում:
Այս առումով հարկ է անդրադառնալ հետևյալ իրավական կարգավորմանը՝  «Գնումների մասին» օրենքի 23-րդ հոդվածի 1-ին մասի համաձայն՝ գնումը կարող է կատարվել մեկ անձից, եթե` 
    1/գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ 
    2/ արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել:
/…/
       Վերոգրյալ իրավական նորմի բովանդակային վերլուծությունից բխում է, որ Օրենքում հստակ նախատեսված են այն բացառիկ դեպքերը, որոնց առկայության պարագայում է միայն թույլատրվում գնումն իրականացնել մեկ անձից, ուստի նկատի ունենալով վերոգրյալը և հաշվի առնելով, որ ըստ հիմնավորման պայմանագրերը կարող են կնքվել միայն «Ռոսատոմ Սերվիս» բաժնետիրական ընկերության հետ՝ առաջարկում ենք քննարկել նախագիծը գնման ընթացակարգերին համապատասխան ներկայացնելու հարցը: 
Միևնույն ժամանակ հայտնում ենք, որ ներկայացված նախագիծը գնման ընթացակարգերին համապատասխան ներկայացնելու պարագայում անհրաժեշտ է պահպանել «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի պահանջները՝ նախագծի նախաբանում հղում կատարելով «Գնումների մասին» օրենքի և ՀՀ կառավարության 2017 թվականի մայիսի 4-ի N 526-Ն որոշման համապատասխան կարգավորումներին:

	
Ընդունվել է, խմբագրվել է։

	4. ՀՀ պետական վերահսկողական ծառայություն

	30.11.2023թ.

	
	№Ե/2447-23

	Ծառայությունն առաջարկություններ չունի:

	

	5. ՀՀ միջուկային անվտանգության կարգավորման կոմիտե
	29.11.2023թ.

	
	№01/610/1510-2023

	Դիտողություններ և առաջարկություններ չկան
	

	6. ՀՀ հանրային ծառայությունները կարգավորող հանձնաժողով
	30.11.2023թ.

	
	№ ԳԲ/34.3-Մ2-6/4537-2023

	Դիտողություններ և առաջարկություններ չկան
	


	8. ՀՀ ֆինանսների նախարարություն
	

	
	

	Նախագիծն աշխատանքային կարգով  քննարկվել և համաձայնեցվել է։ Պաշտոնական գրությունը կուղարկվի լրացուցիչ՝ ֆինանսների նախարարությունից ստանալուն պես։
	



